
Ymgynghori Tyddewi ac Abergwaun i ddechrau 

 

Dydd Mercher, 16eg Medi mae ymgynghori statudol i ddechrau ar adolygiad o ddarpariaeth addysg 

uwchradd yn ardaloedd Abergwaun a Thyddewi.  

Cyflwynwyd adroddiad ar yr adolygiad i Gyfarfod Arbennig o Gyngor Sir Penfro ddoe (dydd Iau).  

Cymeradwyodd yr aelodau'r argymhelliad yn yr adroddiad.  

Cynigiodd yr argymhelliad awdurdodi'r Cyfarwyddwr dros Blant ac Ysgolion i gynnal ymgynghoriad 

statudol ar gynnig i wneud y canlynol:  

 Dynodi Ysgol Bro Gwaun fel ysgol 11-16 a gwneud darpariaeth ADY ychwanegol i ddisgyblion gydag 

anghenion dysgu cymhleth 

 Cau Ysgol Dewi Sant, Ysgol Bro Dewi ac Ysgol Gynradd Gymunedol Solfach a sefydlu Ysgol 

Wirfoddol Gymorthedig neu Ysgol Wirfoddol a Reolir newydd 3-16 yr Eglwys yng Nghymru; trefniadau 

safle i'w penderfynu cyn ymgynghori statudol mewn trafodaeth â'r Esgobaeth 

 Parhau trafodaethau gyda Chorff Llywodraethol Ysgol Croes-goch gyda'r nod bod yr ysgol yn dod yn 

ysgol Gymraeg dros gyfnod 

 Gwneud darpariaeth ôl-16 ar gyfer yr ysgolion uchod mewn canolfan chweched dosbarth newydd fel 

rhan o gydweithio ffurfiol rhwng y Cyngor Sir a Choleg Sir Benfro 

Mae'r ddogfen ymgynghori a ffurflen ymateb ar gael o ddydd Mercher, 16eg Medi ymlaen ar wefan y 

Cyngor www.pembrokeshire.gov.uk/haveyoursay  

Y dyddiad cau ar gyfer ymatebion yw 28ain Hydref.  

Mae'r ymgynghori hefyd yn cynnwys dwy sesiwn hysbysrwydd cyhoeddus.  

Sesiynau hysbysrwydd cyhoeddus  

Abergwaun: Dydd Iau 24ain Medi 
Neuadd y Dref - Abergwaun 6.30pm i 8pm  

Tyddewi: Dydd Mawrth 29ain Medi 
Ysgol Dewi Sant, Tyddewi 6.30pm i 8pm  

Mae lleoedd yn brin a dylid cadw lle o flaen llaw trwy ffonio canolfan gysylltu'r Cyngor Sir ar 01437 

764551.  

Bydd yr ymgynghori statudol yn cael ei gynnal gydag amrywiaeth eang o randdeiliaid, cyn i'r Cyngor 

ystyried y canfyddiadau a chyhoeddi ei gynnig ar ffurf rhybudd statudol.  

http://old.pembrokeshire.gov.uk/haveyoursay

